
Na osnovu članova 32. stav 1 tačka 13 te članova 52 i 53 Statuta Asocijacije za kvalitet u Bosni i Hercegovini (AQBiH) Upravni odbor AQBIH je na svojoj VII sjednici od 09.11.2005. donio

ODLUKU
Član 1.

Osniva se podružnica AQBiH Srednja Bosna za prostore Zeničko-dobojskog i Srednjebosanskog kantona.

Član 2.

Članovi Podružnice mogu biti sva pravna i fizička lica sa teritorije Zeničko-dobojskog i Srednjebosanskog kantona.

Član 3.

Sjedište Podružnice je u Zenici na adresi Fakultetska 1, 72000 Zenici (zgrada Mašinskog fakulteta u Zenici).

Član 4.

Osnovni akti Podružnice AQBiH Srednja Bosna su Statut i Poslovnik o radu Skupštine AQBiH.

Podružnica može donositi svoje akte kojima se definišu poslovi i specifični ciljevi zadaci Podružnice, a koji moraju biti u skladu sa zakonom, Statutom i ostalim aktima AQBiH.

Član 5.

Podružnica ima Skupštinu podružnice koju čine svi članovi AQBiH sa područja Zeničko-dobojskog i Srednjebosanskog kantona.

Skupštinom predsjedava predsjednik koji se bira na period od dvije godine. Skupština se sastaje najmanje jedanput godišnje.

Član 6.

Skupština Podružnice delegira članove za Skupštinu AQBiH na način definiran Odlukom Upravnog odbora AQBiH.
Član 7.

Izvršno tijelo Podružnice je Izvršni odbor koji ima 11 članova sa predsjednikom, potpredsjednikom i sekretarom.

Izvršni odbor bira Skupština podružnice na period od dvije godine.

Izvršni odbor se sastaje najmanje četiri puta godišnje.

Član 8.

Podružnica ima pečat koji ima isti oblik kao pečat AQBiH sa upisanim tekstom imena podružnice.

